Nafarroako Parlamentuko Mahaiak, 2017ko otsailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Esther Korres Bengoetxea andreak aurkeztutako galdera, LOMCEk Derrigorrezko Bigarren Hezkuntzako laugarren mailaren amaierarako ezartzen duen kanpo-ebaluazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2017ko otsailaren 6an

Lehendakaria: Ainhoa Aznárez Igarza

GALDERAREN TESTUA

EH Bildu Nafarroa parlamentu-taldeko foru parlamentari Esther Korres Bengoetxea andreak, Legebiltzarreko Erregelamenduan ezarritakoaren babesean, honako galdera hauek aurkezten ditu, Nafarroako Gobernuak idatziz erantzun ditzan:

LOMCEk xedatzen du Derrigorrezko Bigarren Hezkuntzako laugarren mailan ebaluazio diagnostiko bat egin behar dela Espainiako estatu osoan.

Hori dela-eta, EH Bildu Nafarroa parlamentu-taldeak honako galdera hauek egiten dizkio Hezkuntzako kontseilariari, Derrigorrezko Bigarren Hezkuntzako laugarren mailaren amaierako ebaluazio diagnostikoari buruzkoak, idatziz erantzun ditzan:

Galderak:

1. Zein da ebaluazio horren helburua?

2. Derrigorrezko Bigarren Hezkuntzako laugarren mailako ebaluazio diagnostikoa LOMCEren araberakoa al da?

3. Nork taxutuko du DBHko laugarren mailako proba?

4. Zer irizpideren arabera taxutuko da DBHko laugarren mailako proba?

5. Nola ebaluatuko dira zeharkako gaitasunak?

6. Ikastetxeei nola emanen zaie proba honi buruzko informazioa?

7. Zer informazio emanen zaie ikastetxeei? Eta familiei? Eta irakasleei?

8. Interesdun horiek guztiak noiz izanen dira horretaz informatuak? (Ikasturtearen bigarren hiruhilekoan gaude eta probak bost hilabete barru –ekainean– egin beharko lirateke).

9. Noren ardura izanen da ikasleei azterketa egitea?

10. Zer prestakuntza izan beharko dute aztertzaileek?

11. Hizkuntza-eskakizunik eskatuko al zaie aztertzaile horiei? Zein?

12. Zenbat pertsonak eginen dute lan hori? Zer lan-baldintzatan?

13. Nork kontratatuko ditu pertsona horiek?

14. Zer irizpideri jarraikiz?

15. Nork zuzenduko du proba?

16. Zein izanen da Ikuskaritzaren zeregina?

17. Non argitaratuko dira probaren emaitzak?

18. Emaitzak argitaratu nahi dituzten ikastetxeek, hori egiteko aukerarik izanen al dute?

19. Proba horrek tokirik izanen al du LOMCEren aplikazioaren jarraipena egiteko estatuko webgunean?

20. Zer data zehatzetan eginen da proba?

21. Noiz arte luzatuko da proba egiteko epea?

22. Zenbat egun iraunen du probak?

23. Zer ikasgai ebaluatuko dira proban?

24. Zer hizkuntzatan egin beharko da proba?

25. Ikasleek euren ikastetxean bertan eginen al dute proba?

26. Ezin baldin bada ikastetxean egin, non eginen da?

27. Ikastetxeak proba horiek egitera behartuta al daude?

28. Ikastetxe bakoitzeko zer organok erabaki beharko du proba hori eginen den ala ez?

29. Irakasle batek proba egiteari ezetz esaten badio, zer ondorio jasan ditzake?

30. Ikasle bat, arrazoiak arrazoi, proba egiten den egunean ez baldin badago, beste egun batean egin beharko al du?

Foru parlamentaria: Esther Korres Bengoetxea

